
SARAJEVO Dječak pogođen dok se igrao na ulici

Ko je ispalio gumeni metak iz stana na
Ciglanama?
Policija traga za osobom koja je pucala

Dž. PORAČANIN
17.03.2019

Događaj se odigrao u petak u sarajevskom naselju Ciglane

Pripadnici MUP-a Kantona Sarajevo intenzivno rade na rasvjetljavanju svih okolnosti događaja
koji se odigrao u petak kada je desetogodišnjak povrijeđen u sarajevskom naselju Ciglane.

Prema tvrdnjama roditelja, dijete se tog dana vozilo na skejtbordu kada je hicem iz
nepoznatog oružja pogođeno u ruku. Otac i majka tvrdili su da se radilo o ustrelnoj rani.

Rana na ruci

Kako saznajemo od izvora bliskog istrazi, u pitanju je gumeni metak koji je ispaljen iz
nepoznatog oružja kroz prozor stana na Ciglanama i pogodio je dječaka koji se igrao u
neposrednoj blizini.

Uplašena majka, vidjevši povredu na djetetovoj ruci, odmah ga je odvela u Opću bolnicu „Prim.
dr. Abdulah Nakaš“, gdje je dječak pregledan. Ljekari su utvrdili da se, srećom, radi o lakšoj
povredi ruke. Ispaljeni metak probio je dječakovu kožu.

Uzete izjave

Ubrzo su roditelji pozvali i policiju, koja je uzela izjave od majke i djeteta. Policajci su detaljno
pretražili mjesto događaja, ali nisu pronašli metak.

Više o temi Sarajevo

Belka na Faceboku vrbovala narkomane

SAZNAJEMO

Otrovalo se 16 nastavnika sarajevskih osnovnih škola!

